
Қиын іс
Осы мәтінді оқып біткен бойда кітапты 

бір минутқа жауып қойып, оң жақтағы 
суретті есте сақтауға тырыс.

Суретті есте сақтай алдың ба? 
Қаншалықты жақсы есте сақтадың? Егер 
көп нәрсе есіңде болса, құттықтауымды 
қабыл ал! Сенде егжей-тегжейді байқау 
қабілеті бар екен.

Енді суретке жақсылап қара. Оны мұқият 
зерделе. Суретте қандай заттар бар? 
Оларды сипатта. Заттардың түсі мен 
пішіні қандай? Олардың биіктігі қандай 
және бір-біріне қаншалықты жақын 
орналасқан? Адамдар не істеуде? Олар бір-
біріне назар аударып жатыр ма? Олардың 
түрінен қандай эмоцияны байқадың? 
Қуанышты ма, қайғылы ма, ашулы ма, таң 
қалған ба? Сен күлкілі нәрсе көріп тұрсың 
ба?

Ал, енді ең маңызды сұрақ қояйын. 
Осындай ұсақ-түйектерге кім мән беріп 
қарайды?

Әрине, ғалым адам қарайды.

Дәрігер, заңгер, әртіс, 

инженер, сазгер, аспаз, 

спортшы, мұғалім, есепші, тіпті 

үй шаруасымен айналысатын 

адам да ұсақ-түйектерге 

мән беруі тиіс. Ұсақ-түйекке 

мұқият болу кез келген 

жұмыста пайдасын тигізеді.

Ғалым БАРЛЫҒЫН байқайды! Неліктен? Себебі 
ғалым әрбір бөлшектің маңызды екенін біледі .

Айталық, ғалым екі химиялық затпен жұмыс істеп 
жатыр . Оларды теңдей алып, араластырған кезде 
қою көк түтін пайда болады . Бұл – әрдайым болатын 
реакция . Бірақ бір күні ғалым екі химиялық затты 
теңдей алып, араластырған кезде, ашық көк түтін 
пайда болады . «Бұл қызық екен» деп ойлайды ғалым . 
Ол жазбаларын екі рет тексереді . Иә, түтін ӘРҚАШАН 
қою көк түсті болғанына көзі жетеді . Сонымен, бұл 
жолы неге ашық көк түтін шықты? Бұл жолы бір нәрсе 
өзгеше болған деген сөз . Мұндай өзгеріске әсер еткен, 
көзге көріне бермейтін нәрсе бар . Білікті ғалым мұның 
себебін білгісі келеді, ал біздің ғалым – білікті ғалым .

6


